
				এই পাতাটির মুদ্রণ সংশোধন করা প্রয়োজন। 
নবীন সন্ন্যাসী । ԳԳ
“আপনি কি পরামর্শ দেন ?” “আমার পরামর্শ কি গ্ৰহণ করিবেন ? আমার মতে আপনার এখনই এস্থান পরিত্যাগ করা উচিত। তবে এ সব গুরুতর বিষয় ;- যদি আহারাদির পর আইসেন,-বিশেষ গণনা করিয়া দেখিব। এখন আহারাদি করিয়া লই ;-দেখিতেছি, আমার বিহারীচরণ পাক শেষ করিয়াছে।”
অজিত সিংহ বলিলেন, “আমি এইখানেই আপনার জন্য অপেক্ষা করিতেছি।--* ,
সন্ন্যাসী বলিলেন, “রাজকুমার ! ক্ষমা করিবেন, -কাহারও সম্মুখে আহার করা আমাদের প্রথা নয়।”
অজিত সিংহ অপ্ৰস্তুত হইয়া উঠিয়া দাড়াইলেন ; বলিলেন, “তবে আর আপনাকে বিরক্ত করিব না ; আমি আহারাদি করিয়া এখনই আসিব । আপনি বোধ হয়, রৌদ্র থাকিতে এখান হইতে প্ৰস্থান করিবেন না ?”
“নিশ্চয়ই নহে ;-এ রৌদ্রে এ দেশে পথ চলা সম্ভব নহে!” ! এই বলিয়া সন্ন্যাসী নিজ স্কন্ধে বিলম্বিত বুলি হইতে একটিী সুপক খরমুজ বাহির করিলেন ; বলিলেন, “রাজকুমার! এইট প্ৰসাদ পাইবেন কি ?”
অতি সসম্মানে অজিত সিংহ ফলটি লাইলেন । তাহার হস্তে সন্ন্যাসীর হস্ত স্পশিত হইল। --তাহার সর্বাঙ্গ রোমাঞ্চিত হইয়া উঠিল ;-ভঁাহার হৃদয় সবলে স্পন্দিত হইল! তিনি চমকিত হইয়া, নবীন সন্ন্যাসীর মুখের দিকে চাহিলেন -কিন্তু এরূপভাবে কাহারও মুখের দিকে ’’ দৃষ্টিপাত করা নিতান্ত অসভ্যতা বিবেচনা করিয়া, তিনি তৎক্ষণাৎ মুখ “অবনত করিলেন ;-আর কোন কথা না কহিয়া, ধীরে ধীরে তথা হইতে প্ৰস্থান করিলেন।

